
10.0 KAJIAN PENILAIAN TAHAP PENGGUNAAN TEKNOLOGI BAGI SUBSEKTOR 

PERTANIAN TERPILIH KE ARAH PERTANIAN MODEN: IAT BAKERI 

NIK RAHIMAH NIK OMAR 

10.1 PENDAHULUAN 

Penghasilan dan penjualan roti, kek dan pastri atau lebih dikenali sebagai bakeri 

merupakan salah satu industri penting dalam sektor perniagaan berteraskan 

makanan di Malaysia. Merujuk Kamus Pelajar Edisi Kedua, bakeri bermaksud 

tempat atau membuat mahupun memproses atau menjual kek, roti, pastri dan 

sebagainya. Amnya, bakeri bermula pada tahun 2600 sebelum masihi lagi dan 

dikatakan bermula dari negara Mesir kerana mereka dikatakan negara pertama 

yang menggunakan teknik membakar roti (Doolittle et al., 2013). Mereka jugalah 

yang mula-mula menggunakan bahan penaik ataupun yis dalam doh roti. Roti 

yang merupakan salah satu produk bakeri telah banyak dihasilkan di Malaysia 

sejak tahun 1960-an dan awalnya industri ini diterokai oleh orang-orang Cina 

dan India (Mohamad & Md Noh, 2015).  

 

Industri ini dilihat semakin pesat berkembang serta dinamik dan 

merupakan salah satu industri yang penting dalam sektor pemprosesan 

makanan. Kepelbagaian jenis produk bakeri mendapat permintaan yang tinggi 

dan menarik minat masyarakat di seluruh negara yang sejajar dengan 

peningkatan urbanisasi. Dengan arus moden kini, rakyat Malaysia 

kebanyakannya telah menukar rutin pemakanan mereka dengan pengambilan 

roti dan pastri bukan sahaja pada waktu pagi tetapi juga untuk waktu-waktu lain 

bagi menggantikan menu tempatan seperti mi goreng, nasi lemak dan banyak 

lagi yang mempunyai tahap kolestrol yang tinggi. Pengambilan roti bukan sahaja 

mengenyangkan malah mengandungi kalori yang rendah sesuai bagi mereka 

yang mengawal berat badan (Mohamad & Md Noh, 2015). 

 

Merujuk kepada terbitan oleh Institut Keusahawan Negera Kementerian 

Pembangunan Usahawan dan Koperasi, bakeri dapat dibahagikan kepada dua 

iaitu bakeri runcit dan bakeri borong . Bakeri runcit ialah mengeluar dan 

menjual produk terus kepada pelanggan di premis mereka seperti roti, kek atau 

pastri yang dibuat dari bahan mentah atau bekalan yang dibekukan. Manakala 

bagi bakeri borong ialah mengeluar dan mengedar keluaran seeprti roti, kek, 

piza, pai, donut, muffin, pastri dan sebagainya dalam kuantiti yang besar. Secara 

amnya, bakeri runcit di kategorikan kepada tiga bahagian iaitu bakeri runcit 

‘barisan penuh’(full line bakery) ,bakeri runcit ‘istimewa’(specialty bakery) dan 

bakeri runcit ‘dalam stor’(in-store bakery). Bakeri runcit ‘barisan penuh’(full line 

bakery) menyediakan pelbagai jenis kek, roti, pastri dan biskut yang boleh 

didapati di kawasan bandar mahupun di kawasan luar bandar seperi kedai “Kek 

dan Roti”, kedai “Sweet Bakery”, “Ummu Bakeshop” dan sebagainya. Manakala 

bagi bakeri runcit ‘istimewa’(specialty bakery) ianya lebih kepada penyediaan 

produk-produk spesifik sahaja seperti roti, kek, bagel, biskut, donut dan boleh 

didapati dikawasan bandar mahupun kompleks membeli belah , sebagai contoh 

‘Big Apples’, ‘Secret Recipe’, ‘Auntie Anne’s’ dan lain-lain. Bakeri runcit ‘dalam 

stor’ (in-store bakery) merupakan bakeri yang didapati di dalam pasar-pasar 

raya dan menghasilkan produk seperti kek, roti, muffin dan lain-lain 

sertaperniagaan berbentuk bebas ataupun francais sebagai contoh jenama 

‘Gardenia’, ‘High 5’, ‘Massimo’, ‘Anis Moist Cake Chocolate’ dan sebagainya. 

 

Selain daripada roti, kek dan pastri, biskut atau cookies juga merupakan 

salah satu daripada produk bakeri. Pelbagai jenis roti yang dikeluarkan di 

pasaran pada masa ini, seperti roti ban, roti baguette, roti perancis, roti 

focaccia, roti putih, roti gandum penuh, donut dan lain-lain. Begitu juga dengan 

kek,  seperti kek span, kek mentega, kek sifon, kek keju dan lain-lain. Begitu 

juga dengan pastri,  croissant, pastri puff, pastri danish, pastri choux dan lain-

lain. Pada amnya, bahan-bahan asas yang digunakan dalam bakeri tidak banyak 

berubah walaupon teknologi berubah dari masa ke masa begitu juga dengan 

kandungan nutrisi.. Produk bakeri pada kebiasaannya dihasilkan daripada 

proses pembakaran doh atau bahan campuran yang telah siap diadun 

menggunakan bahan utamanya iaitu tepung atau gandum. 

 

Pengusaha bakeri menggunakan bahan pengawet untuk memastikan 

keadaan produk bakeri dalam keadaan baik dan selamat untuk dimakan dalam 

tempoh masa tertentu selain mengekalkan kualiti produk yang dikeluarkan. 

Setiap pengusaha harus tahu menggunakan bahan pengawet yang selamat dan 

dibenarkan oleh Kementerian Kesihatan Malaysia. Dalam pada masa yang sama, 

kebersihan premis atau kilang membuat produk bakeri juga memainkan 

peranan penting bagi menjamin kualiti dan kebersihan produk yang dihasilkan 

selain tempat penyimpanan yang bersesuaian dengan produk yang di 

keluarkan sebelum dijual atau dipasarkan. Ini bagi memastikan produk-produk 

tersebut tahan lebih lama dan tidak mudah rosak sebelum tarikh luput. Selain 

kualiti produk, Pembungkusan dan perlabelan juga memainkan peranan yang 

penting dalam memasarkan sesuatu produk. Bahan  yang digunakan jugaperlu 

dari bahan yang selamat, sesuai dengan pasaran perniagaan mereka. Begitu 

juga dengan perlabelan di mana di setiap bungkusan perlu ada kandungan 

nutrisi, penandaan tarikh dikeluarkan dan tarikh luput, kuantiti berat dan lain-

lain (Garis Panduan Am Pelabelan Makanan Bahagian IV, Peraturan-peraturan 

Makanan 1985, 2011). 

10.2 LATAR BELAKANG 

Perubahan gaya hidup dan peningkatan taraf ekonomi rakyat Malaysia 

merupakan dua faktor penting yang menyumbang kepada perubahan kepada 

amalan pemakanan. Ditambah lagi dengan peningkatan taraf pendidikan, 

menjadikan orang ramai semakin menitikberatkan soal pemakanan secara 

seimbang dan berkhasiat. Menurut Noorsyarzielah (2013) kesedaran orang 

ramai terhadap amalan pemakanan yang seimbang dan sihat adalah tinggi 

walaupun pengetahuan mereka rendah. 

 

Produk bakeri merupakan industri makanan yang kedua tertinggi 

bilangannya diceburi oleh para usahawan tempatan selepas makanan 

tradisional. Data daripada Perangkaan Agromakanan 2014 (Rajah 10.1) 

menunjukkan terdapat peningkatan bilangan pengusaha dan jumlah jualan dari 

tahun 2009 sehingga tahun 2014. Bilangan pengusaha meningkat secara 

mendadak daripada 380 orang pengusaha pada tahun 2010 kepada 2120 orang 

pengusaha pada tahun 2011 dan terus meningkat kepada 2500 orang pengusaha 

pada tahun 2014. Manakala nilai jualan juga turut meningkat daripada RM25 juta 

pada tahun 2009 kepada RM135 juta pada tahun 2014 dan mencatat jualan 

tertinggi sebanyak RM210 juta pada tahun 2012. Industri ini berkembang 

dengan pesat disebabkan oleh permintaan yang tinggi pada masa kini rentetan 

daripada kesedaran orang awam tentang pemakanan yang seimbang dan sihat 

serta harga yang lebih murah malah mengenyangkan.  

 

 
Rajah 10.1: Trend bilangan pengusaha dan jumlah jualan bakeri (2009 – 2014) 
Sumber: Perangkaan Agromakanan, 2014 

 

Peningkatan penggunaan peralatan yang berteknologi tinggi 

menyebabkan kerja-kerja penghasilan produk bakeri lebih mudah dan 

menjimatkan masa di samping dapat mengekalkan  kualiti produk. Sebagai 

contoh, bahan mentah kebiasaannya akan dipilih mengikut warna, tekstur dan 

kesegarannya secara manual tetapi dengan adanya mesin sorting, masa dan 

tenaga kerja untuk pemilihan bahan mentah dapat dikurangkan. Lain-lain 

peralatan seperti mesin pengupas, grinder, mixer yang pelbagai jenis, ketuhar 

dan banyak lagi juga turut menyumbang kepada penjimatan masa dan 

pengekalan kualiti. Walau bagaimanapun, kebanyakan mesin-mesin ini 

digunakan oleh syarikat-syarikat pengusaha besar yang menghasilkan produk 

bakeri dalam kuantiti yang banyak. Pengusaha-pengusaha kecil masih ada lagi 

yang menggunakan kaedah manual dalam penghasilan produk mereka 

terutamanya pengusaha kecil-kecilan yang menghasilkan produk bakeri dalam 

kuantiti yang sedikit. 

 

Peningkatan penggunaan teknologi dalam industri bakeri di lihat sangat 

membantu para pengusaha dalam meningkatkan hasil dan kualiti produk. 

Justeru itu kajian ini memberi tumpuan dan menilai tahap penggunaan teknologi 

bakeri secara amnya di samping untuk mengenalpasti hubungan antara faktor-

faktor sosioekonomi dengan tahap penggunaan teknologi. 

10.3 METODOLOGI KAJIAN 

 
10.3.1 Pengumpulan data 

 
Kajian ini menggunakan dua jenis sumber data iaitu data primer 
dan sekunder. Data  sekunder diperoleh daripada buku, data 
statistik, laman sesawang, artikel dan jurnal. Manakala data primer 
pula diperolehi melalui kaedah temubual secara bersemuka. 
Kaedah persempelan yang digunakan adalah kaedah persempelan 
tertuju melibatkan 248 responden yang mempunyai latar belakang 
dan menjalankan perusahaan bakeri. Pemilhan responden adalah 
berdasarkan pecahan mengikut enam zon di seluruh Malaysia. 
Proses bancian dibantu oleh pegawai agensi seperti MARDI Negeri, 
FAMA, KADA, dan DOF. Pembanci diberikan taklimat mengenai 
soalan soal selidik dan bagaimana cara untuk mendapatkan 
maklumat daripada responden sebelum mereka menjalankan 
proses survei.  

 
10.3.2 Kaedah analisis 

 
Data kemudian dimasukkan ke dalam aplikasi SPSS dan Excel 
untuk dianalisis. Kaedah analisis yang digunakan adalah: 

 
10.3.2.1 Fuzzy Logic 

 
Analisis Fuzzy Logic digunakan untuk menjawab 
objektif yang pertama iaitu bagi mendapatkan nilai 
indeks tahap penggunaan teknologi di kalangan 
pengusaha bakeri. Terdapat enam parameter 



191 

 

teknologi yang digunakan termasuklah Formulasi, 
Pengawetan, Jaminan Kualiti, Pembungkusan dan 
Pelabelan, Penyimpanan dan Logistik. Setiap 
parameter ini telah ditetapkan nilai pengiraan di 
antara 0 sehingga 1 yang ditentukan melalui kaedah 
kualitatif berdasarkan ciri-ciri tahap teknologi yang 
digunakan. Kemudian setiap parameter akan 
dikelaskan kepada 3 kelas iaitu: 

i. Tahap Teknologi terbaik : x ≥ 0.5 
ii. Tahap Teknologi sederhana : 0.4 < x < 0.5 

iii. Tahap Teknologi rendah : x ≤ 0.4 
 

10.3.2.2 Analisis faktor 
 

Analisis faktor merujuk kepada satu kaedah statistik 
yang digunakan untuk menggambarkan 
kebolehubahan di kalangan pemboleh ubah yang 
diperhatikan.  Pemboleh ubah berkorelasi dari segi 
faktor yang berpotensi menurunkan pembolehubah 
yang tidak dapat diperhatikan yang dipanggil faktor. 

 
10.3.2.3 Korelasi dan regresi 

 
Dalam kajian ini analisis korelasi dan regresi 
berbilang turut dijalankan untuk melihat hubungan 
di antara faktor-faktor sosioekonomi dengan indeks 
penggunaan teknologi. Korelasi adalah satu teknik 
statistik yang menunjukkan berapa kuat pasangan 
pemboleh ubah berkaitan antara satu sama lain. 
Analisis regresi berbilang pula adalah untuk 
memodelkan hubungan antara dua atau lebih 
pembolehubah tak bersandar dengan pembolehubah 
bersandar dengan merujuk kepada persamaan data 
linear yang diperhatikan. Persamaan regresi 
berbilang adalah seperti berikut:  

 

    

             
 
 

 
 
 

 
 
 
 
 
 

•   : Indeks Teknologi 
• : Pintasan-Y 
• : Pekali bagi ... (i=1…n) 
• : Jantina 
• : Umur 
• : Pendidikan 
• : Pengalaman 
• : Entiti 
• : Margin 

• : Pekerja 
• : Usahawan 
• : Sokongan 
• : Modal 
• : Latihan 
• : Infra 
• : Pasaran 
• : Error  

10.4 DAPATAN KAJIAN DAN PERBINCANGAN 

10.4.1  Dapatan keseluruhan  

 

Hasil kajian telah dibahagikan kepada beberapa bahagian bagi 

menjawab objektif kajian. Analisis deskriptif menerangkan latar 

belakang responden dan maklumat yang berkaitan dengan 

perusahaan mereka. Analisis yang seterusnya adalah analisis Fuzzy 

Logic yang menjawab kepada objektif utama kajian iaitu penilaian 

terhadap tahap penggunaan teknologi kalangan pengusaha bakeri 

di Malaysia. Manakala bagi menjawab kepada objektif yang kedua 

pula iaitu mengenalpasti hubungan faktor-faktor sosioekonomi 

dengan tahap penggunaan teknologi beberapa analisis lain telah 

dijalankan antaranya analisis Faktor, Korelasi dan Regresi 

Berbilang. 

 

1.4.1.1  Deskriptif 

 

Jadual 10.1 adalah hasil dapatan dari borang soal 

selidik berkaitan profil usahawan yang diperolehi 

daripada 248 responden usahawan produk bakeri. 

Berdasarkan jadual didapati bahawa kebanyakan 

usahawan yang menjalankan perniagaan bakeri ini 

adalah berumur dalam lingkungan 30 tahun hingga 

40 tahun (39.0%) manakala yang berumur lebih 50 

tahun  adalah yang paling rendah penglibatan iaitu 

sebanyak 13.7%. Dalam pada itu, kaum perempuan 

dilihat menguasai sektor ebanyak 81%  manakala 

kaum lelaki 19%. daripada keseluruhan responden. 

Kebanyakan usahawan mempunyai taraf pendidikan 

sekolah menengah (SPM) iaitu sebanyak 40.9% 

diikuti dengan taraf pendidikan diploma/STP 

(29.6%), ijazah dan ke atas (15.8%), lain-lain taraf 

pendidikan (5.7%), SRP/PMR (5.3%) dan sekolah 

rendah (2.8%). Majoriti daripada usahawan bakeri 

mempunyai pengalaman kurang dari 5 tahun iaitu 

sebanyak 46.7%. Sebanyak 92% responden 

mempunyai identiti perniagaan jenis enterprise dan 

selebihnya sendirian berhad. 

Jadual 10.1: Profil sosioekonomi 

Profil Usahawan (N=248) % 

Umur 
 

 < 30 tahun 22.8 

 30 - 40 tahun 39.0 

 40 - 50 tahun 24.5 

 > 50 tahun 13.7 

Jantina 
 

 Lelaki 19.0 

 Perempuan 81.0 

Pendidikan 
 

 Sekolah Rendah 2.8 

 Sekolah Menengah (SRP/PMR) 5.3 

 Sekolah Menengah (SPM) 40.9 

 Diploma/STP 29.6 

 Ijazah dan ke atas 15.8 

 Lain-lain 5.7 

Pengalaman 
 

 < 5 tahun 46.7 

 5 - 10 tahun 26.4 

 10 - 15 tahun 11.4 

 15 - 20 tahun 8.9 

 > 20 tahun 6.5 

Jenis Entiti Perniagaan 
 

 Enterprise 92.0 

 Sdn Bhd 8.0 

 

10.4.1.2 Analisis Fuzzy Logic 

 

Rajah 10.2 menunjukkan taburan nilai indeks Fuzzy 

Logic bagi tahap penggunaan teknologi di kalangan 

usahawan bakeri di Malaysia. Taburan indeks ini 

merangkumi kesemua parameter teknologi yang 

digunakan. Daripada rajah didapati bahawa taburan 

indeks adalah berada pada skala 0.3-0.7. 

Walaubagaimanapun, 81.9%  taburan nilai indeks 

lebih tertumpu pada skala 0.4-0.5 iaitu pada tahap 

sederhana manakala 12.5% berada pada tahap tinggi 

dan selebihnya 5.6% pada tahap rendah (Rajah 

10.3). Dapat disimpulkan di sini bahawa majoriti 

usahawan bakeri di Malaysia berada pada tahap 

sederhana dalam penggunaan teknologi. Usahawan 

yang berada pada tahap tinggi dalam penggunaan 

teknologi boleh dikatakan agak tinggi dan mereka ini 

boleh dijadikan sebagai penanda aras kepada 

usahawan-usahawan bakeri yang lain/usahawan 

baru yang ingin meningkatkan 

perusahaan/menceburi  industri ini. 

 

 
Rajah 10.2: Indeks Fuzzy Logic tahap penggunaan teknologi bagi usahawan bakeri 

 

 
Rajah 10.3: Tahap penggunaan teknologi usahawan bakeri 

 

Rajah 10.4 menunjukkan lakaran spider chart 

secara  keseluruhan bagi taburan nilai indeks Fuzzy 

Logic bagi kesemua parameter teknologi yang 

terlibat. Nilai indeks menghampiri 1 menunjukkan 

parameter penggunaan teknologi pada tahap yang 

tinggi manakala jika nilai indeks menghampiri 0 

tahap penggunaan teknologi adalah rendah. Dalam 

kajian ini, didapati parameter jaminan kualiti 

merupakan parameter yang mempunyai tahap 

penggunaan teknologi yang paling tinggi diikuti oleh 

pembungkusan dan pelabelan, penyimpanan, 



195 

 

pemprosesan, pengawetan dan yang terendah 

adalah logistik (rujuk Rajah 10.5).  

 

Dalam industri makanan, jaminan kualiti 

merupakan aspek yang paling utama dan penting 

bagi memastikan kualiti dan tahap kebersihan 

sesuatu makanan terjamin. Di samping itu juga, 

aspek kualiti turut menggambarkan identiti 

pengeluar/usahawan yang mana seterusnya dapat 

meningkatkan penerimaan pengguna terhadap 

sesuatu produk makanan tersebut. Ini dapat dilihat 

apabila parameter jaminan kualiti menunjukkan 

indeks yang paling tinggi dalam penggunaan 

teknologi. Manakala logistik merupakan parameter 

yang paling rendah dalam penggunaan teknologi. 

Keadaan ini merujuk kepada aktiviti industri bakeri 

itu sendiri iaitu terdiri dari 2 kategori iaitu runcit 

dan borong. Bagi kategori runcit ianya merujuk 

kepada aktiviti mengeluar dan menjual terus kepada 

pengguna di premis mereka manakala kategori 

borong pula merujuk kepada aktiviti pembuatan roti 

dan kek di kilang dan dihantar ke kedai sebelum 

sampai kepada pengguna. Oleh itu indeks 

penggunaan teknologi bagi parameter logistik yang 

rendah adalah kerana majoriti usahawan industri 

bakeri di Malaysia berada dalam kategori runcit 

dimana aktiviti pembuatan dan penjualan berlaku di 

tempat yang sama.  

Rajah 10.4: Indeks Fuzzy Logic bagi setiap parameter teknologi 

 

 
Rajah 10.5: Tahap penggunaan teknologi mengikut urutan 

 

Rajah  10.6 menunjukkan jurang penggunaan 

teknologi bagi usahawan bakeri mengikut parameter 

teknologi. Jurang teknologi merujuk kepada 

perbezaan indeks penggunaan teknologi yang 

tertinggi dengan indeks penggunaan teknologi yang 

terendah. Walaupun parameter jaminan kualiti 

mempunyai indeks penggunaan teknologi yang 

tinggi di kalangan keseluruhan usahawan, namun 

jurang yang wujud juga adalah sangat besar iaitu 

(0.90) diikuti oleh teknologi pengawetan (0.80), 

pembungkusan dan perlebelan (0.72), penyimpanan 

(0.61), pemprosesan (0.49) dan jurang paling kecil 

adalah teknologi logistik (0.48). Nilai jurang yang 

besar bagi parameter jaminan kualiti (melebihi 0.50 

dan menghampiri 1) menunjukkan tahap 

penggunaan teknologi ini di kalangan pengusaha 

adalah berbeza/tidak seragam. Perbezaan ini 

mungkin disebabkan oleh perbezaan skala 

perusahaan itu sendiri yang melibatkan pengusaha 

berskala besar, sederhana dan kecil.  

 

Walau bagaimanapun, jurang penggunaan 

teknologi bagi keseluruhan usahawan bakeri adalah 

rendah 0.25 (rujuk Rajah 10.7) dan majoriti 

usahawan berada pada tahap sederhana dalam 

penggunaan teknologi (0.46). Ini bermaksud jurang 

penggunaan teknologi secara purata adalah seragam 

dan sekata di mana tiada perbezaan yang ketara di 

antara usahawan yang mempunyai tahap 

penggunaan teknologi yang tinggi dengan usahawan 

yang mempunyai  tahap penggunaan teknologi yang 

rendah dalam indutri bakeri di Malaysia. 

 

0 0.10 0.24         0.36 0.58 0.80 0.85 0.86  1.00

LOGISTIK: 0.24 (0.48)

PENGAWETAN: 0.19 (0.80)

P. & PLEBELAN: 0.40 (0.72)

PENYIMPANAN: 0.41 (0.61)

KUALITI: 0.66 (0.90)

PEMPROSESAN: 0.53 (0.49)

 
Rajah 10.6: Jurang penggunaan teknologi bagi usahawan bakeri mengikut parameter 

 

0.35 0.06

Mean: 0.46

GAP: (0.25)

 
Rajah 10.7: Jurang penggunaan teknologi bagi keseluruhan usahawan bakeri 

 

 

10.4.1.3 Analisis faktor 

 

Kajian ini juga akan melihat  hubungan di antara 

tahap penggunaan teknologi dengan faktor-faktor 

sosio ekonomi dengan menggunakan kaedah analisis 

faktor. Analisis faktor adalah merujuk kepada satu 

kaedah statistik yang digunakan untuk 

menggambarkan kebolehubahan di kalangan 

pembolehubah yang diperhatikan, pembolehubah 

berkorelasi dari segi faktor yang berpotensi 

menurunkan pembolehubah yang tidak dapat 

diperhatikan yang dipanggil faktor. Satu set soalan 

berkaitan dengan masalah berkaitan penggunaan 

teknologi perlu dijawab oleh responden. Soalan ini 

mempunyai empat pilihan jawapan (skala Likert) 

iaitu 1= sangat tidak setuju, 2=tidak setuju, 3=setuju 

dan 4=sangat setuju yang mana pilihan jawapan ini 

adalah untuk melihat sejauh mana sesuatu masalah 

itu mendorong pengusaha dalam penggunaan 

teknologi.  

 

Sebelum analisis faktor dijalankan, data set 

perlu melalui dua ujian iaitu Reliability Test dan KMO 

and Barlett’s Test bagi memastikan data boleh 

dipercayai, sesuai dan sah dilakukan analisis faktor. 

Nilai Cronbach’s Alpha dalam ujian Reliability adalah 

ukuran konsistensi dalaman, iaitu, berapa rapat satu 

set item sebagai kumpulan. Ia dianggap sebagai 

ukuran kebolehpercayaan skala. Dalam kajian ini 

nilai Cronbach’s Alpha adalah 0.870 (Jadual 10.2) 

iaitu melebihi 0.5 yang membawa maksud set data 

adalah boleh dipercayai dan boleh diteruskan 

dengan analisis faktor. Manakala ujian Kaiser-Meyer-

Olkin (KMO) pula untuk melihat kesuaian data di 

mana ia mengukur kecukupan sampel bagi setiap 

pemboleh ubah dalam model serta melengkapkan 

model. Jadual 10.3 menunjukkan nilai KMO adalah 

0.844 (melebihi 0.5) dan ujian Barlett’s adalah 

signifikan (p<0.05). Ini membawa maksud data set 

ini boleh dan sesuai dijalankan ujian analisis faktor. 

 

Jadual 10.2: Ujian Reliability 

Reliability Statistics 

Cronbach's Alpha N of Items 

0.870 24 

Jadual 10.3: Ujian KMO and Barlett’s 

KMO and Bartlett's Test 

Kaiser-Meyer-Olkin Measure of Sampling Adequacy. 0.844 

Bartlett's Test of Sphericity 

Approx. Chi-Square 3174.988 

df 276 

Sig. 0.000 

 

Terdapat 24 pernyataan yang 

menggambarkan faktor dan masalah penggunaan 

teknologi di kalangan pengusaha. Keputusan analisis 

mendapati terdapat lima faktor yang mendorong 

pengusaha menggunakan teknologi dalam industri 

bakeri di Malaysia dengan nilai kumulatif varian 

adalah sebanyak 64.03% dan ini dapat dibuktikan 

dengan merujuk kepada Jadual 10.4. Faktor-faktor 

ini kemudian diberi nama mengikut kata kunci 

berdasarkan kenyataan masalah yang telah 

dikenalpasti yang menggambarkan semua 

kenyataaan bagi setiap kumpulan. 

 

Faktor utama yang mendorong penggunaan 

teknologi di kalangan pengusaha bakeri adalah 

faktor sokongan. Terdapat 6 kenyataan yang 

menerangkan kepada faktor sokongan dengan nilai 

loading yang paling tinggi iaitu 0.865 dengan 

mengambil kira faktor pemantauan daripada 

jabatan/agensi. Ini merupakan faktor yang sangat 

penting untuk diketengahkan dimana campur 

tangan dan penglibatan pihak jabatan/agensi 

kerajaan adalah perlu  bagi  bagi mendorong 

pengusaha untuk meningkatkan tahap penggunaan 

teknologi. Sokongan dan bantuan dari pihak 

jabatan/agensi masih lagi diperlukan oleh 

pengusaha menuju ke arah penggunaan teknologi 

moden dalam industri ini. 

  

Faktor kedua yang mempengaruhi kepada 

penggunaan teknologi adalah modal. Penggunaan 

teknologi moden memerlukan pelaburan modal 

yang tinggi sekaligus akan meningkatkan kos 

pengeluaran sesuatu produk. Walaubagaimanapun, 

pelaburan yang tinggi untuk pembelian teknologi 

akan memberi pulangan yang lumayan kepada 

pengusaha dalam jangka masa panjang. 

  

Faktor ketiga pula adalah berkaitan dengan 

latihan. Penggunaan teknologi moden memerlukan 

latihan dan tenaga  kerja yang mahir.   Adalah 

menjadi bonus kepada pengusaha jika mempunyai 

tenaga kerja yang bukan sekadar mahir 

menggunakan peralatan malah tahu serba sedikit 

untuk mengendalikan peralatan tersebut jika ada 

minimal kerosakan. 

 

Penggunaan teknologi bukan sekadar 

menggunakan peralatan moden malah kemudahan 

infra mesti diberi perhatian. Faktor infra juga dilihat 

salah satu faktor yang mendorong kepada tahap 

penggunaan teknologi moden oleh pengusaha. 

Kawasan dan keadaan premis mestilah mengikut 

spesifikasi tertentu untuk memastikan peralatan 

moden sesuai ditempatkan. Pengubahsuaian premis 

mungkin perlu dilakukan jika premis atau kawasan 

tidak sesuai untuk penggunaan peralatan moden dan 

ini secara tidak langsung turut melibatkan kos yang 

tinggi. 

  

Manakala faktor yang kelima adalah 

berkaitan dengan pasaran. Pasaran memainkan 

peranan yang penting dalam sesebuah perniagaan. 

Penggunaan teknologi moden yang memakan modal 

yang besar  perlulah selari dengan pulangan. 

Walaubagaimanapun pengusaha juga perlu 

memikirkan faktor pasaran, kualiti dan pengeluaran 

pada skala ynag besar bagi menjamin pulangan yang 

setimpal dengan apa yang telah dilaburkan dalam 

penggunaan teknologi. 

Jadual 10.4: Analisis faktor 

Faktor Item Keterangan Loading 

Sokongan 

9 Pemantauan yang baik dari Jabatan/Agensi. 0.865 

8 Khidmat nasihat dari Jabatan/Agensi  0.859 

10 Wujud program berkaitan yang berterusan. 0.836 

11 Wujud persatuan atau NGO  0.799 

13 Bantuan teknologi baru mudah diperolehi. 0.606 

5 Akses maklumat teknologi baru yang terbuka  0.555 

Modal 

22 Kos teknologi terlalu tinggi 0.835 

21 Kekangan modal yang tinggi 0.808 

23 Kekangan mendapatkan teknologi moden 0.770 

24 Premis/ kawasan yang lebih luas  0.720 

Latihan 

20 Memerlukan tenaga pekerja yang mahir 0.815 

19 Pengetahuan yang tinggi diperlukan 0.814 

18 Masa yang lama belajar teknologi baru 0.738 

17 Latihan yang berterusan kepada pekerja 0.613 

Infra 
2 Saiz kilang/kawasan  0.812 

1 Peralatan sesuai dan mencukupi 0.786 

Pasaran 

16 Pengeluaran produk pada skala yang besar 0.862 

14 Untuk meningkatkan kualiti produk. 0.779 

15 Mengurangkan kos pengeluaran 0.683 

12 Bersaing dengan perusahaan lain. 0.526 

Initial Eigenvalues (% Cummulatives) 64.03 

 

10.4.1.4 Analisis korelasi 

 

Seterusnya bagi melihat kekuatan  hubungan di 

antara faktor-faktor sosioekonomi dengan indeks 

tahap penggunaan teknologi analisis korelasi 

dijalankan. Korelasi adalah satu teknik statistik yang 

dapat menunjukkan kekuatan perkaitan sesuatu 

hubungan  di antara pemboleh ubah yang terlibat. 

Jadual 10.5 menunjukkan keputusan ujian korelasi 

yang dijalankan terhadap tiga belas pembolehubah 

sosio ekonomi dengan menggunakan indeks tahap 

penggunaan teknologi sebagai pemboleh ubah 

bersandar. Dapatan kajian menunjukkan 7 pemboleh 

ubah sosioekonomi adalah signifikan;   diantaranya 

ialah faktor entiti, margin dan pekerja yang 

signifikan pada aras 1%, infra signifikan pada aras 

5% manakala pendidikan, pengalaman dan jenis 

usahawan masing-masing signifikan pada aras 10%. 

Ini menunjukkan faktor-faktor sosioekonomi ini 

mempunyai hubungan yang signifikan dengan 

indeks penggunaan teknologi.  

 

Jadual 10.5: Analisis korelasi di antara faktor-faktor sosioekonomi dengan indeks 

teknologi 

 
Jantina Umur Pendidikan Pengalaman Entiti Margin Pekerja 

Pearson 

Correlation 
-0.055 0.007 0.114 0.117 0.341 0.366 0.263 

Sig. (2-tailed) 0.387 0.915 0.075* 0.068* 0.000*** 0.000*** 0.000*** 

N 248 241 247 246 241 248 248 

 

 
Usahawan Sokongan Modal Latihan Infra Pasaran 

Pearson 

Correlation 
0.122 0.069 -0.027 0.056 0.156 0.078 

Sig. (2-tailed) 0.055* 0.278 0.676 0.379 0.014** 0.220 

N 248 248 248 248 248 248 

***, ** & *  signifikan pada aras 1%, 5% & 10% 

 

10.4.1.5 Analisis regresi berbilang 

 

Analisis regresi berbilang adalah untuk memodelkan 

hubungan antara dua atau lebih pembolehubah tak 

bersandar dengan pembolehubah bersandar 

merujuk persamaan linear data yang diperhatikan. 

Setiap nilai pembolehubah tak bersandar x dikaitkan 

dengan nilai pembolehubah bersandar y kepada 

pembolehubah bersandar.  

 

Merujuk kepada Jadual 10.6,  tiga faktor yang 

mempunyai hubungan yang signifikan iaitu jenis 

entiti, margin kasar dan juga infra. Jenis entiti dan 

margin berhubung secara langsung dengan indeks 

penggunaan teknologi dan signifikan pada aras 1% 

manakala infra pula signifikan pada aras 5%. Jenis 

entiti menerangkan syarikat Sendirian Berhad 

adalah lebih cenderung untuk menggunakan 

teknologi berbanding dengan sayarikat Enterpise. 

Begitu juga dengan faktor margin kasar, semakin 

besar margin kasar pengusaha semakin cenderung 

mereka untuk menggunakan teknologi moden. 

Manakala bagi kemudahan infra pula premis yang 

mempunyai saiz kawasan yang sesuai akan 

mendorong pengusaha untuk menggunakan 

teknologi moden. 

 

Jadual 10.6: Analisis regresi berbilang di antara faktor-faktor sosioekonomi dengan 

indeks teknologi 

 
Pendidikan Pengalaman Entiti Margin Pekerja Usahawan Infra 

Coefficient 0.071 0.023 0.257 0.270 -0.015 0.001 0.130 

SE 0.002 0.000 0.006 0.000 0.000 0.006 0.003 

T-stat 1.121 0.350 4.024 2.668 -0.150 0.015 2.171 

Sig 0.264 0.726 0.000*** 0.008*** 0.881 0.988 0.031** 

Nilai F 9.104 

Sig 0.000 

R Square 0.216 

Adjusted R 

Square 
0.192 

 ***, **,  signifikan pada aras 1% dan 5%  

 

10.4.2  Impak kepada MARDI 
 

10.4.2.1 Deskriptif 
 

Bahagian ini akan membincangkan tahap 

penggunaan teknologi di kalangan usahawan MARDI 

dan bukan MARDI. Daripada 248 jumlah responden 

seluruh Malaysia, didapati 21% di antaranya adalah 

usahawan bakeri MARDI manakala 79% adalah 

usahawan bakeri bukan MARDI (Rajah 10.8). 

Usahawan lelaki MARDI adalah lebih ramai jika 

dibandingkan dengan usahawan lelaki bukan MARDI 

iaitu masing-masing 32% dan 15%. Dari segi 

pengalaman pula, majoriti usahawan mempunyai 

pengalaman kurang daripada 5 tahun bagi kedua-

dua jenis usahawan. Walaubagaimanapun bagi 

usahawan yang mempunyai pengalaman lebih 

daripada 20 tahun, usahawan MARDI adalah 

melebihi usahawan bukan MARDI. Justeru itu, boleh 

dikatakan majoriti usahawan MARDI adalah terdiri 

daripada mereka yang sudah berumur dan 

mempunyai pengalaman yang lama berbanding 

dengan usahwan bukan MARDI. Begitu juga dengan 

tahap pendidikan , majoriti usahawan mempunyai 

pendidikan sekolah menengah. Namun peratusan 

usahawan MARDI yang mempunyai pendidikan taraf 

ijazah dan ke atas adalah melebihi peratusan 

usahawan bukan MARDI. Ini menunjukkan bahawa 

usahawan MARDI yang menceburkan diri dalam 

industri bakeri terdiri daripada golongan yang 

mempunyai pendidikan dan cerdik pandai. 

 

 
Rajah 10.8: Usahawan MARDI dan bukan MARDI 

 

Jadual 10.7: Deskriptif 

Sosioekonomi Perincian 
MARDI Bukan MARDI 

% % 

Umur < 30 tahun 20.0 23.6 

30 - 40 tahun 30.0 41.4 

40 - 50 tahun 18.0 26.2 

> 50 tahun 32.0 8.9 

Jantina Lelaki 32.1 15.4 

Perempuan 67.9 84.6 

Pendidikan Sekolah Rendah 1.9 3.1 

Sekolah Menengah (SRP/PMR) 1.9 6.2 

Sekolah Menengah (SPM) 34.0 42.8 

Diploma/STP 24.5 30.9 

Ijazah dan ke atas 28.3 12.4 

Lain-lain 9.4 4.6 

Pengalaman < 5 tahun 32.7 50.5 

5 - 10 tahun 26.9 26.3 

10 - 15 tahun 11.5 11.3 

15 - 20 tahun 15.4 7.2 

> 20 tahun 13.5 4.6 

 

 

10.4.2.2 Analisis Fuzzy Logic 
 

Rajah 10.9 dan 10.10 menunjukkan lakaran scatter 

plot bagi indeks Fuzzy Logic tahap penggunaan 

teknologi bagi usahawan bakeri MARDI dan bukan 

MARDI. Taburan indeks ini merangkumi kesemua 

parameter teknologi yang digunakan. Daripada 

taburan graf tersebut, majoriti titik adalah tertumpu 

pada skala 0.4-05 yang membawa maksud majoriti 

usahawan MARDI mahupun bukan MARDI berada 

pada tahap sederhana dalam penggunaan teknologi 

moden iaitu sebanyak 81.1% dan 82.1% masng-

masing. Peratusan usahawan MARDI (18.9%) yang 

berada pada tahap tinggi dalam penggunaan 

teknologi adalah lebih besar jika dibandingkan 

dengan usahawan bukan MARDI (10.8%). Sebanyak 

7.2% usahawan bukan MARDI berada pada tahap 

rendah namun tiada usahawan MARDI yang 

tergolong pada tahap rendah dalam penggunaan 

teknologi. Ini satu impak yang positif kepada pihak 

MARDI dimana dapat disimpulkan bahawa 

usahawan MARDI sekurang-kurangnya berada pada 

tahap yang sederhana dalam pengunaan teknologi 

dan mempunyai bilangan usahawan yang berada 

pada yang tinggi dalam penggunaan teknologi 

adalah lebih besar daripada usahawan bukan 

MARDI. 

 

   
Rajah 10.9: Indeks Fuzzy Logic tahap penggunaan teknologi bagi usahawan bakeri 

MARDI 

Rajah 10.10: Indeks Fuzzy Logic tahap penggunaan teknologi bagi usahawan bakeri 

bukan MARDI 

 

10.4.2.3 Analisis korelasi 
 

Bagi mengenal pasti hubungan di antara faktor 

sosioekonomi dengan indeks tahap penggunaan 

teknologi analisis korelasi telah dijalankan. Analisis 

ini untuk menentukan faktor manakah yang 

mempunyai hubungan yang signifikan dengan 

indeks teknologi. Daripada Jadual 10.8, jelas 

menunjukkan terdapat dua faktor yang signifikan 

yang mempengaruhi indeks teknologi bagi 

usahawan MARDI iaitu jenis entiti dan jumlah 

bilangan pekerja dengan masing-masing signifikan 

pada aras 5% dan 1%. Manakala bagi usahawan 

bukan MARDI pula, faktor-faktor yang 

mempengaruhi penggunaan teknologi adalah 

pengalaman, jenis entiti, margin kasar, pekerja, infra 

dan pasaran. 

 

 

 

 

 

 

 

 



207 

 

Jadual 10.8: Analisis korelasi bagi pengusaha MARDI dan bukan MARDI 

    Jantina Umur Pendidikan Pengalaman Jenis Entiti Margin Kasar 

MARDI 

Pearson 

Correlation 
-0.23 0.14 0.09 0.08 0.356 0.22 

Sig. (2-tailed) 0.100 0.335 0.508 0.555 0.012** 0.118 

N 53 50 53 52 49 53 

Bukan 

MARDI 

Pearson 

Correlation 
0.02 -0.09 0.10 0.13 .257 0.306 

Sig. (2-tailed) 0.828 0.219 0.170 0.082* 0.001*** 0.000*** 

N 195 191 194 194 158 195 

 

    Pekerja Sokongan Modal Latihan Infra Pasaran 

MARDI 

Pearson 

Correlation 
0.432 -0.15 -0.15 -0.11 0.21 0.08 

Sig. (2-tailed) 0.001*** 0.290 0.288 0.427 0.132 0.588 

N 53 53 53 53 53 53 

Bukan 

MARDI 

Pearson 

Correlation 
0.210 0.11 0.05 0.09 0.149 0.07 

Sig. (2-tailed) 0.003*** 0.133 0.447 0.217 0.038** 0.325 

N 195 195 195 195 195 195 

***, ** & *  signifikan pada aras 1%, 5% & 10% 

 

10.4.2.4 Analisis regresi berbilang 
 

Bagi mengukuhkan lagi keputusan kajian, analisis 

regresi berbilang telah dijalankan. Kaedah regresi 

berbilang adalah kombinasi serentak pelbagai faktor 

untuk menilai bagaimana dan sejauh mana ia 

memberi kesan kepada hasil tertentu. Oleh sebab itu 

ia  dijalankan untuk melihat sejauh mana hubungan 

faktor-faktor sosioekonomi yang mempunyai 

korelasi dengan indeks penggunaan teknologi 

berhubung. Melalui analisis ini, hubungan sebenar di 

antara faktor sosioekonomi dengan indeks tahap 

penggunaan teknologi dapat dijelaskan. Bagi 

usahawan MARDI, dua pembolehubah yang 

dikenalpasti mempunyai hubungan korelasi dengan 

indeks penggunaan teknologi dijalankan ujian 

regrasi berbilang. Manakala bagi usahawan bukan 

MARDI pula sebanyak lima pembolehubah 

dijalanakn analisis regresi berbilang. Semua 

keputusan analisis telah dimasukkan ke dalam 

Jadual 10.9.  

 

Faktor jenis entiti dan juga jumlah pekerja 

bagi usahawan MARDI didapati tidak mempunyai 

hubungan yang signifikan dengan indeks 

penggunaan teknologi. Ini menunjukkan tahap 

penggunaan teknologi di kalangan usahawan MARDI 

tidak di pengaruhi oleh mana-mana faktor 

sosioekonomi yang dinilai. Walau bagaimanapun, 

penggunaan teknologi mungkin dipengaruhi oleh 

faktor-faktor lain seperti kos, sumber atau lain-lain 

faktor. Tetapi tidak bagi usahawan bukan MARDI. 

Faktor jenis entiti, infra dan margin kasar 

mempunyai berhubung secara positif dengan indeks 

penggunaan teknologi. Syarikat sendirian berhad 

lebih cenderung untuk menggunakan teknologi 

berbanding syarikat enterprise. Premis yang 

mempunyai kawasan yang besar menggunakan 

teknologi moden lebih daripada premis yang kecil. 

Ini kerana  kawasan dan keadaan premis hendaklah 

bersesuaian dengan peralatan teknologi moden yang 

akan digunakan. Manakala bagi faktor margin kasar 

pula, usahawan yang mempunyai margin kasar yang 

tinggi akan menggunakan teknologi moden lebih 

daripada usahawan yang mempunyai margin kasar 

yang rendah. Ketiga-tiga pembolehubah ini 

merupakan merupakan faktor yang mempengaruhi 

penggunaan teknologi moden dalam industri bakeri 

bagi usahawan bukan MARDI. 

Jadual 10.9: Analisis regresi berbilang bagi usahawan MARDI dan bukan MARDI 

    
Jenis 

Entiti 
Pekerja Infra Pengalaman 

Margin 

Kasar 

MARDI 

SE 0.018 0.001 
   

Standardized 

Coefficients 
0.182 0.243 

   

T-stat 1.064 1.422 
   

Sig 0.293 0.162 
   

BUKAN 

MARDI 

SE 0.013 0.000 0.004 0.000 0.000 

Standardized 

Coefficients 
0.190 -0.119 0.177 0.031 0.399 

T-stat 2.470 -0.856 2.418 0.410 2.839 

Sig 0.015** 0.393 0.017** 0.682 0.005*** 

***, ** & *  signifikan pada aras 1%, 5% & 10% 

10.5 SARANAN 

Daripada dapatan kajian ini, beberapa saranan dapat dikemukakan iaitu: 
 

 Nilai indeks tahap penggunaan teknologi yang diukur bagi setiap 
parameter teknologi boleh digunakan oleh penjana untuk menambahbaik 
teknologi  sedia atau sebagai garis panduan untuk inovasi teknologi yang 
diperlukan oleh industri.   

 Menambah nilai estitik dalam seni persembahan produk bakeri bagi 
memenuhi cita rasa pengguna yang sofistikated (mengambil kira 
perubahan dalam pola pemakanan masyarakat urban terutamanya yang 
lebih mementingkan rupa luaran (persembahan produk).  

 Pengusaha yang mempunyai nilai indeks penggunaan teknologi yag 
terbaik boleh dijadikan sebagai rujukan kepada pengusaha-pengusaha 
lain yang ingin mengembangkan perusahaan mereka. 

10.6 RUMUSAN 

 

Secara keseluruhannya, tahap pengunaan teknologi di kalangan pengusaha 

bakeri di seluruh Malaysia boleh dikatakan berada pada tahap yang sederhana 

(81.9%) dengan purata indeks penggunaan teknologi adalah 0.46. 

Walaubagaimanapun sebanyak 12.5% daripada responden yang disurvei berada 

pada tahap yang tinggi dalam penggunaan teknologi. Ini boleh dijadikan sebagai 

penanda aras kepada pengusaha-pengusaha lain untuk lebih berdaya saing dan 

maju dalam perusahaan bakeri sekaligus sebagai rujukan untuk mendapatkan 

teknologi terkini berkaitan industri bakeri.  

 

Parameter Jaminan Kualiti merupakan parameter yang paling tinggi 

penggunaan teknologi secara keseluruhannya. Ini adalah selari dengan industri 



210 

 

makanan di mana jaminan kualiti merupakan aspek yang paling utama dan 

penting bagi memastikan kualiti dan tahap kebersihan sesuatu makanan 

terjamin. Manakala parameter logistik didapati berada pada tahap yang paling 

rendah dalam penggunaan teknologi. Seperti semua sedia maklum aktiviti 

pembuatan dan penjualan dalam industri bakeri kebanyakan tertumpu pada 

premis. Justeru itu tidak hairanlah parameter ini mendapat indeks teknologi 

yang paling rendah dalam analisis. Walau bagaimanapun untuk mengembangkan 

lagi industri ini, teknologi logistik perlu ditambahbaik dan diberi suntikan yang 

baru untuk meningkatkan kecekapan dalam teknologi logistik. 

 

Hasil kajian turut menunjukkan wujudnya jurang penggunaan teknologi 

yang besar di antara setiap parameter iaitu nilai hampir kepada 1iaitu parameter 

Jaminan Kualiti. Jurang yang besar ini membawa maksud penggunaan teknologi 

adalah tidak seragam. Hal ini kerana kemungkinan besar terdapat berbezaan 

skala perusahaan yang menyebabkan berlakunya jurang yang besar ini.Namun 

jika dilihat secara purata jurang penggunaan teknologi adalah kecil (0.25). jurang 

kecil ini menunjukkan penggunaan teknologi di kalangan pengusaha adalah 

seragam dan tidak mempunyai banyak perbezaan. 

 

Seterusnya, melalui analisis faktor terdapat lima faktor yang 

mempengaruhi penggunaan teknologi di kalangan pengusaha iaitu sokongan 

daripada jabatan/agensi, modal, latihan, infra dan juga pasaran. faktor-faktor ini 

sedikit sebanyak telah mempengaruhi penggunaan teknologi moden. Melalui  

regrasi berbilang pula, daripada tiga belas faktor hanya tiga faktor yang 

mempunyai hubungan dengan indeks penggunaan teknologi iaitu jenis entiti, 

margin kasar dan infra. Jenis entiti menerangkan syarikat Sendirian Berhad 

adalah lebih cenderung untuk menggunakan teknologi berbanding dengan 

sayarikat Enterpise. Begitu juga dengan faktor margin kasar, semakin besar 

margin kasar pengusaha semakin cenderung mereka untuk menggunakan 

teknologi moden. Manakala bagi kemudahan infra pula premis yang mempunyai 

saiz kawasan yang sesuai akan mendorong pengusaha untuk menggunakan 

teknologi moden. 

 

Bagi impak kepada MARDI pula, secara keseluruhannya, tahap 

penggunaan teknologi di kalangan usahawan bakeri MARDI dan bukan MARDI 

adalah berada pada tahap sederhana. Walaubagaimanapun peratusan usahawan 

bakeri MARDI yang berada di tahap tinggi dalam penggunaan teknologi adalah 

lebih tinggi berbanding usahawan bukan MARDI. Berbeza pula dengan peratusan 

usahawan yang berada pada tahap yang rendah. Sebanyak 7.2% usahawan 

bukan MARDI berada pada tahap yang rendah dalam penggunaan teknologi 

tetapi tiada bagi usahawan MARDI. Ini menunjukkan bahawa usahawan MARDI 

rata-rata menggunakan teknologi dan sekurang-kurangnya berada pada tahap 

sederhana. Dapat disimpulkan, mereka lebih  cenderung untuk menggunakan 



211 

 

teknologi moden berbanding usahawan bukan MARDI. Ini mungkin disebabkan 

oleh usahawan MARDI banyak didedahkan dengan teknologi dan inovasi terkini 

melalui pameran atau kursus-kursus yang telah dianjurkan. 

 

Dari segi hubungan di antara faktor-faktor sosioekonomi dengan indeks 

penggunaan teknologi pula, didapati tiada faktor yang signifikan bagi usahawan 

MARDI. Tetapi terdapat tiga faktor yang mendorong usahawan bukan MARDI 

menggunakan teknologi moden. Antaranya, jenis entiti, infra dan juga margin 

kasar. Usahawan yang mempunyai perusahaan sendirian berhad lebih 

cenderung untuk menggunakan teknologi  moden berbanding usahawan yang 

mempunyai perusahaan secara enterprise. Manakala dari segi faktor infra pula, 

usahawan yang mempunyai premis yang besar lebih berpotensi untuk 

meggunakan teknologi jika dibandingkan dengan mereka yang mempunya 

premis yang kecil. Begitu juga dengan faktor margin kasar. Secara logiknya, 

penggunaan teknologi moden memerlukan modal yang tinggi untuk pembelian 

peralatan moden. Maka usahawan yang mempunyai margin kasar yang lebih 

besar cenderung untuk melaburkan perniagaan mereka dalam penggunaan 

teknologi jika dibandingkan dengan usahawan yang mempunyai margin kasar 

yang rendah. 

 

10.7 RUJUKAN 

Afnan, H. (2017). Pikat Hati Pelanggan Dengan Promosi Jualan. Dimesi Koop 

(53), 44-51 

Doolittle, A., Jones, A., Pope, L., Vorontsov, O., & Wray, J. (2013). Bakery Industry 

Noorsyarzielah, S. (2013). Kesedaran Terhadap Amalan Pemakanan Seimbang 

Dalam Kalangan Pelajar Politeknik Merlimau, Melaka: Satu Tinjauan  

Rashilah, M. & Noorfazliana, M.N. (2015). Industri Pemprosesan Roti. Pelaburan 

dalam Insutri Roti 

Euromonitor, I. (2011). Passport Baked Gooods in Malaysia. Euromonitor 

Internationa, 9, 1-9. Garis Panduan Am Pelabelan Makanan Bahagian IV, 

Peraturan-peraturan Makanan 1985. (2011). Kementerian Kesihatan 

Malaysia 

Garis Panduan Am Pelabelan Makanan Bahagian IV, Peraturan-peraturan 

Makanan 1985, 2011. http://fsq.moh.gov.my/v5/ms/garis-panduan-am-

pelabelan-makanan/ 

Industry, M.-G. C. O. C. a. (2016). Market Watch Report 2016 Bakery and 

Confectionery Trends Malaysia. Kuala Lumpur: EU-Malaysia Chamber of 

Commerce and Industry (EUMCCI) 

Kiumarsi, S., Jayaraman, K., Salmi, & Varastegani, A. (2014). Marketing strategies 

to improve the sales of bakery products of small-medium enterprise 



212 

 

(SMEs) in Malaysia. International Food Research Journal, 21(6), 2102-

2107 

Mohamad, R., & Noh, N. F. M. (Eds.). (2015). Pelaburan Dalam Industri Roti. 

Serdang, Malaysia: Institut Penyelidikan dan Kemajuan Pertanian 

Malaysia (MARDI) 

Panduan Perniagaan Kedai Bakeri. Institut Keusahawanan Negara Kementerian 

Pembanguna Usahawan Dan Koperasi. 

Skim Pensijilan GMP. Kementerian Kesihatan Malaysia 

 

 

 

 

 

 

 

 

 

 

 

 

 

 

 

 

 

 

 

 

 


	Copyright.pdf
	frontmatter_update 01082018
	Format Laporan Kajian Sosioekonomi 2017_June2018_002_FINAL_syima update 01082018



